
GLOBALIZATSIYA SHAROITIDA O‘ZBEK YOSHLARINING MA’NAVIY-
AXLOQIY QARASHLARIDAGI O‘ZGARISHLAR

Axmedova Dilrabo Sa’dullayevna,
Iqtisodiyot va Pedagogika universiteti
Tarix va ijtimoiy fanlar kafedrasi katta o‘qituvchisi

Annotatsiya. Ushbu maqolada globallashuv jarayonlarining o‘zbek yoshlarining ma’naviy-axloqiy qarashlariga
ko‘rsatgan ta’siri tahlil qilinadi. Axborot texnologiyalari, internet madaniyati, ommaviy madaniyatning Kkirib
kelishi hamda madaniyatlararo muloqotning kuchayishi yoshlarda ijobiy va salbiy o‘zgarishlarni yuzaga
keltirmoqda. Tadqiqotda yoshlarning milliy qadriyatlarga munosabati, ma'naviy identifikatsiya jarayonlari,
zamonaviy global tendensiyalar ta’sirida shakllanayotgan yangi dunyoqarash xususiyatlari yoritiladi. Shuningdek,
globallashuv sharoitida ma’naviy barqarorlikni mustahkamlash, yoshlarni ma’naviy-axloqiy jihatdan qo‘llab-
quvvatlash bo‘yicha taklif va tavsiyalar ishlab chiqiladi.

Kalit so‘zlar: globallashuv, yoshlar, ma’'naviyat, axloq, qadriyatlar, identitet, ommaviy madaniyat, raqamli muhit,
ijtimoiy o‘zgarishlar.

DOI: https://doi.org/10.47390/SPR1342V5112Y2025N30

XXI asrning asosiy jarayonlaridan biri bo‘lgan globallashuv insoniyat hayotining siyosiy,
igtisodiy, madaniy va axloqiy sohalarini tubdan o‘zgartirmoqda. O‘zbekiston ham jahon
hamjamiyatining faol a’zosi sifatida ushbu jarayonlardan chetda qolmayapti. Aynigsa, global
jarayonlar ta’siri eng tez seziladigan qatlam — bu yoshlar hisoblanadi. Ragamli texnologiyalar
rivoji, internetning ommalashuvi, g‘oyaviy-mafkuraviy axborot ogimlarining keskin ortishi
yoshlarning dunyoqarashi, ma’naviy-axloqiy qadriyatlari, ijtimoiy xulq-atvorida sifat jihatdan
yangi tendensiyalarni yuzaga keltirmoqda.

Globallashuvning asosiy harakatlantiruvchi kuchlaridan biri hisoblangan axborot
texnologiyalarining jadal rivojlanishi yoshlarning dunyoqarashida keskin o‘zgarishlarni yuzaga
keltirmoqda. Ochiq axborot makonida voyaga yetayotgan bugungi avlod turli xalglarning
madaniyati, turmush tarzi, ijtimoiy qadriyatlari bilan bemalol tanishmoqda, global maydondagi
yangiliklarni tezda qabul qilish imkoniyatiga ega bo‘lmoqda. Natijada yoshlar orasida
umuminsoniy qadriyatlarga sadoqat, keng fikrlash, tolerantlik, erkin tafakkur, innovatsion
g'oyalarga intilish va o0‘zini namoyon etish ehtiyoji tobora kuchayib bormoqda. Bu jarayon, oz
navbatida, ularning ijtimoiy-siyosiy faolligini oshirib, jamiyatning modernizatsiya
jarayonlariga ijobiy ta’sir ko‘rsatmoqda.

Biroq globallashuvning bunday imkoniyatlari bilan bir qatorda, uning ma’lum salbiy
jihatlari ham mavjud. Xususan, ommaviy madaniyatning cheksiz kengayishi, ijtimoiy tarmoqlar
va internet platformalarida tarqalayotgan nazoratsiz axborot oqimi yoshlarning ma’naviy
immunitetiga jiddiy ta’sir o‘tkazmoqda. Bunday kontentlar iste’'molchilik kayfiyatining
kuchayishiga, milliy an’ana va qadriyatlarga nisbatan befarqlikning ortishiga, axloqiy
me’yorlarning nisbiylashuviga, individualizmning kuchayishiga hamda ruhiy beqarorlik, stress
va depressiv holatlarning ko‘payishiga olib kelishi mumkin. Ayrim yoshlar esa ommaviy
madaniyatni hayotning asosiy mezoni sifatida qabul qilib, milliy qadriyatlar bilan o‘rtadagi
muvozanatni yo‘qotib go‘ymoqda.

Shu bois globallashuv sharoitida yoshlarning ma’naviy-axloqiy rivojlanishini ta'minlash
jamiyat oldida turgan eng dolzarb vazifalardan biri sifatida namoyon bo‘ladi. Bu jarayon
birinchi navbatda milliy qadriyatlarni zamonaviy talablarga mos shaklda targ‘ib qilishni talab
etadi. Milliy madaniyat, tarix, urf-odatlar va ma’naviy merosni yoshlar ongiga zamonaviy
kommunikatsion vositalar orqali singdirish ma’naviy tarbiyaning samaradorligini oshiradi.

Ikkinchi muhim yo‘nalish — yoshlar o‘rtasida raqamli savodxonlik va media
madaniyatni rivojlantirishdir. Tanqidiy fikrlashni shakllantirish, zararli axborotni tanib olish
va undan himoyalanish ko‘nikmalarini oshirish bugungi axborot makonida eng zarur
kompetensiyalardan biri hisoblanadi.

Shuningdek, sog‘lom ijtimoiy-ma’naviy muhitni mustahkamlash ham katta ahamiyatga
ega. Bu borada mahalla, oilaviy tarbiya, ta’lim muassasalari va yoshlar tashkilotlarining o‘zaro
hamkorligi ma’naviy tarbiyaning uzluksizligini ta’'minlaydi.

Yana bir muhim jihat — milliy va umuminsoniy qadriyatlar o‘rtasida uyg‘un
muvozanatni shakllantirishdir. Yoshlar globallashuv jarayonida o‘z milliy identitetini saqlab
golishi, shu bilan birga dunyoga ochigq, fikran erkin va raqobatbardosh bo‘lishi lozim.

Umuman olganda, globallashuvning o‘zbek yoshlarining ma’naviy-axloqiy garashlariga
ta’siri ko‘p qirrali va murakkab bolib, uni to‘g‘ri boshqarish orqali jamiyat taraqqgiyoti uchun
ulkan ijobiy natijalarga erishish mumkin.

Globallashuv, yoshlar ma’naviyati va axloqiy qadriyatlar masalalari xalqgaro hamda
mahalliy ilmiy tadqiqotlarda keng o‘rganilgan. Mazkur bo‘limda ushbu yo‘nalish bo‘yicha
yetakchi olimlar qarashlari, ilmiy yondashuvlar va konseptual asoslar tahlil
qilinadi.Globallashuv tushunchasi ilmiy adabiyotlarda turlicha izohlanadi [1, 45-b.].

M.Castells (1996) globallashuvni “axborot jamiyatining yangi ijtimoiy tuzilmasi” sifatida
talqin qilib, informatsion oqimlarning kuchayishi inson ongida yangi kognitiv jarayonlarni
shakllantirishini ta’kidlaydi [2, 32-b.].

Z.Bauman (1998) esa globallashuvni “insonning ijtimoiy va axloqiy identifikatsiyasiga
bevosita ta’sir qiluvchi omil” deb baholaydi. Unga ko‘ra, globallashuv shaxs ongida
barqgarorlikdan ko‘ra o‘zgaruvchanlikni kuchaytiradi [3, 24-b.].

Ushbu yondashuvlar yoshlar ma’naviy-axloqiy qarashlaridagi dinamik o‘zgarishlarni
tushunish uchun nazariy asos yaratadi.

Yoshlar ma’naviyati masalasi milliy ilmiy doiralarda ham muhim o‘rin tutadi.
[.Karimovning “Yuksak ma’naviyat — yengilmas kuch” asarida ma’naviy tarbiyaning milliy
taraqqiyotdagi o‘rni chuqur yoritilib, aynigsa global ta’sirlar sharoitida ma’naviy immunitetni
mustahkamlash zarurligi ta’kidlanadi[4, 51-b.].

Psixologiya va sotsiologiya sohalarida K.G. Jung, E.Fromm, P.Sorokin kabi olimlar
shaxsning ma’'naviy garashlarini ijtimoiy muhit bilan bog'liq holda tahlil qilib, yoshlar ongining
shakllanishida kommunikatsiya, tarbiya va ijtimoiy tajribaning yetakchi o‘ringa ega ekanini
gayd etadilar[5, 103-b.].

O‘zbekistonlik  olimlardan  A.Ahrorov, 0.Musurmonova, N.Jo‘raevlar yoshlar
ma’'naviyatiga oid tadqiqotlarida global axborot makonining yoshlar ongiga ijobiy va salbiy
ta’sir mexanizmlarini chuqur o‘rganib, milliy identitetni asrashning ilmiy-pedagogik asoslarini
ishlab chiqqganlar [6, 4-b.].

Ko‘plab xalqaro tadqgiqotchilar globallashuvning ikki qirrali ta’sirga ega ekanini
ta’kidlaydi. R.Robertson (2000) globallashuvni “mahalliy va global o‘zaro ta’sirining sinergetik
jarayoni” deb talqin etadi. Uning fikricha, global va mahalliy qadriyatlar to‘qnashuvi yangi
hibrid madaniy shakllarni yuzaga keltiradi [7, 89-b.].

UNESCO tomonidan e’lon gilingan hisobotlarda (2018, 2022) esa ommaviy madaniyat,
internet va ragamli kommunikatsiyalar yoshlar axloqiy qarashlarida keskin o‘zgarishlar
keltirib chigarayotgani, media savodxonlikning yetishmasligi ularni manipulyativ ta’sirlarga
ochiq qilib qo‘yayotgani qayd etilgan. Shuningdek, sotsiolog A.Tourain shaxsiy erkinlikning
ortishi individualizmni kuchaytirishini, bu esa millly madaniyatga sodiqlik va ijtimoiy
birdamlik darajasini pasaytirishi mumkinligini ta’kidlaydi.

Milliy o‘zlik va global madaniyat munosabati masalasi ko‘plab mahalliy tadqiqotchilar
tomonidan o‘rganilgan. Xususan, O.Musurmonova yoshlar dunyoqarashida milliy
qadriyatlarning o‘rni, ularning globallashuv sharoitida qayta talqin qilinishi haqida batafsil
ilmiy xulosalar beradi. E.Vohidov, A.Qodiriy, A.Sa’di asarlarida ham ma’naviyat, axloqiy poklik,
milliy o‘zlikni asrash g'oyalari bugungi tadqiqotlar uchun nazariy-metodologik asos bo‘lib
xizmat qiladi[8, 63-b.].

Zamonaviy ilmiy manbalarda raqamli transformatsiya yoshlar dunyoqarashiga kuchli
ta’sir qiluvchi omil sifatida baholanadi. H.Schiller va N.Postman internetdagi cheksiz axborot
oqimi shaxsning axloqiy barqarorligiga xavf tug‘dirishi, axborot iste’'moli madaniyatini
shakllantirish esa muhim ijtimoiy vazifa ekanini ta’kidlaydi.Ta’lim bo‘yicha tadqiqotlar ragamli
savodxonlikning yuqori darajasi yoshlarni zararli kontentdan himoya qilish, tanqidiy fikrlashni
rivojlantirish hamda ma’naviy qarashlarni barqarorlashtirishda muhim rol o‘ynashini
ko‘rsatadi.

Globallashuv jarayonlari o‘zbek yoshlarining ma’naviy-axloqiy qarashlariga murakkab
va ko‘p qirrali ta’sir ko‘rsatmoqda. Bir tomondan, axborot texnologiyalari orqgali dunyoqarash
kengayib, intellektual salohiyat ortmoqda; boshqa tomondan, ommaviy madaniyat va chetdan
kirib kelayotgan begona mafkuraviy ogimlar ma’naviy muvozanatga tahdid tug‘dirmoqda.

Shuning uchun yoshlar ongida milliy qadriyatlar asosida mustahkam ma’naviy immunitetni
shakllantirish, ragamli savodxonlikni oshirish, soglom ijtimoiy muhitni yaratish dolzarb
ahamiyat kasb etadi. Mazkur omillar uyg‘un bo‘lgandagina yoshlar globallashuv jarayonida
o‘zligini yo‘qotmagan holda zamon bilan hamnafas bo‘lib ulg‘ayadi.

Tadqiqot mavzusi yuzasidan quyidagi taklif va tavsiyalar beriladi

Yoshlar ma’naviy-axloqiy tarbiyasida zamonaviy ragamli platformalardan samarali
foydalanish. Globallashuv sharoitida axborot oqimi kuchayib borayotgan bir paytda,
yoshlarning ma’naviy tarbiyasini mustahkamlash uchun milliy qadriyatlarni targ‘ib giluvchi
mobil ilovalar, videodarslar, podkastlar, animatsiyalar va ijtimoiy tarmoqlarga mos formatdagi
kontentlar yaratish zarur.

Ommaviy madaniyatning salbiy ta’siriga qarshi ma’naviy immunitetni
shakllantirish.Yoshlar orasida tanqidiy fikrlash, media savodxonlik va axborotni tahlil gilish
gobiliyatini rivojlantirish maqgsadida ta'lim muassasalarida maxsus kurslar va treninglar
tashkil etish tavsiya etiladi. Bu yoshlarning zararli kontentlarni ajrata bilish ko‘nikmalarini
oshiradi.

Milliy identitet va umuminsoniy qadriyatlar uyg‘unligini mustahkamlash. O‘zbek
xalgining boy ma’naviy merosi zamonaviy talablarga mos holda yoshlar ongiga singdirilishi
lozim. Buning uchun milliy gadriyatlarni global madaniyat bilan uyg‘unlashtirgan holda targ‘ib
etuvchi loyihalar — madaniy festival, tanlov, ochiq muloqotlar —ni kuchaytirish maqgsadga
muvofiq.

Mahalla, oila va ta’lim muassasalari o‘rtasidagi hamkorlikni kengaytirish. Ma’'naviy
tarbiya uzluksiz jarayon bo‘lgani sababli, mahalla, oila va ta’lim muassasalari o‘rtasida
muntazam seminar, suhbatlar, ma'naviy-ma'rifiy kechalar tashkil etish orqali
muvofiqlashtirilgan tarbiya tizimini yaratish muhimdir.

Yoshlar uchun sog‘lom psixologik muhitni ta’'minlash. Ragamli makon bosimi, axborot
ortig'i va individualizmning kuchayishi sababli yoshlar ruhiy barqarorligini qo‘llab-quvvatlash
zarur. Ta'lim muassasalarida psixologik xizmatni kuchaytirish, stressni boshqgarish bo‘yicha
treninglar va maslahat markazlarini kengaytirish tavsiya etiladi.

O‘quv dasturlarida ma’naviyat va axloq mavzusini modernizatsiya qilish. Ma’'naviyat
fanini zamonaviy yondashuvlar asosida qayta korib chiqish, global ijtimoiy jarayonlar,
medialashgan jamiyat, axborot madaniyati, shaxsning identiteti kabi mavzular bilan boyitish
zarur.

Yoshlarni ijtimoiy-siyosiy faollikka keng jalb etish.0zgaruvchan global makonda
yoshlarning faolligi ma'naviy o‘sishi bilan ham bog'liq. Shu bois, ularni jamiyat rivojiga
qaratilgan loyihalar, volontyorlik faoliyati, ma’naviy-ma’rifiy tashabbuslarga keng jalb qilish
taklif etiladi.

Milliy va global madaniyat o‘rtasidagi muvozanatni ta’'minlash bo‘yicha ilmiy
tadqiqotlarni kengaytirish. Globallashuvning ma’naviy jarayonlarga ta’siri bo‘yicha muntazam
monitoring, statistik tahlillar va ilmiy izlanishlar olib borish tavsiya qgilinadi. Bu siyosiy va
ma’naviy dasturlarni yangilashda asos bo‘lib xizmat qiladi.

Internet va media-holatni tartibga soluvchi me’yoriy-huquqgiy asoslarni
takomillashtirish.Yoshlar ongiga zarar yetkazuvchi kontentni cheklash, zararli axborot
tarqatadigan platformalarga qarshi samarali nazorat tizimini yaratish, shu bilan birga foydali,
ma’rifiy kontentlarni qo‘llab-quvvatlash kerak.

Yoshlar uchun ma’naviy yetakchilar maktabini yaratish.Turli sohalarda faol, ijobiy
fikrlaydigan yoshlar orasidan ma’naviy yetakchilarni tayyorlash, ularni jamiyat taraqqiyotiga
xizmat qiluvchi loyihalarda ishtirok etishga rag‘batlantirish maqsadga muvofiq.

Globallashuv jarayonlari ozbek yoshlarining ma’naviy-axloqiy qarashlarida murakkab,
kop qirrali jarayonlarni yuzaga keltirmoqda. Axborot texnologiyalarining jadal rivojlanishi,
internet madaniyati va ochiqg kommunikatsion makon yoshlarning dunyoqarashini kengaytirib,
ularda innovatsion fikrlash, tolerantlik, erkin tafakkur va global qadriyatlarga nisbatan
qiziqishning ortishiga sabab bo‘lmoqda. Shu bilan birga, ommaviy madaniyatning
cheklanmagan ta’siri, ijtimoiy tarmogqlardagi nazoratsiz kontent, iste’'molchilik kayfiyatining
kuchayishi va individualizmning ortishi yoshlar ma’naviy-axloqiy barqarorligiga tahdid
solayotgan salbiy omillar sifatida namoyon bo‘lmoqda. Tadqiqot shuni ko‘rsatadiki,
globallashuv sharoitida yoshlar ongida milliy identitetning shakllanishi yangi bosqichga
ko‘tarilgan. Milliy qadriyatlarga sodiqlik, tarixiy merosga hurmat va o‘zlikni anglash jarayonlari
global madaniy ogimlar bilan uyg‘unlashuv orqali yangicha mazmun kasb etmoqgda. Shu nuqtai
nazardan, yoshlar ma’naviyatini mustahkamlash uchun zamonaviy yondashuvlarni ishlab
chiqgish zarurati tobora kuchaymoqda.

Umuman olganda, globallashuvning imkoniyatlaridan samarali foydalanish, uning salbiy
ogibatlarini yumshatish va yoshlarni ma’naviy-axloqiy jihatdan qo‘llab-quvvatlash jamiyat
barqarorligi va taraqqiyoti uchun hal qgiluvchi ahamiyatga ega. Avlodlar o‘rtasidagi ma’naviy
vorislikni ta’'minlash, ragamli axborot oqgimida ongni boshqarish va milliy gadriyatlarga
asoslangan ma'naviy immunitetni shakllantirish bugungi kunning eng muhim vazifalaridan biri
sifatida qaraladi.

